
236 epistola : obscvrorvm vikorvm nova :.

29 .
Ecbertus Ungenant

Magistro Ortvino Gratio
Salutem.

Venerabilis domine et amice singularissime . Diu est quod non habui 5
nuncios , ut possem dirigere litteras ad dominationem vestram : alias diu
scripsissem vobis. Parcatis ergo mihi , quia libenter scripsissem vobis, si
habuissem nuncium . Sed sicut scripsistis mihi quod Magister noster Valen -
tinus de GelterBheim dixit vobis , quod debetis milii scribere , quod adhuc
duos florenos debeo ei pro lectionibus quando steti in bursa sua : Sciatis 10
quod nihil volo ei dare, Quia ipse etiam promisit mihi multa, et dixit quod
vellet mihi dare bonas propinas , quod irem omni die bis vel ter ad Rhe¬
num videndo quando naves veniant ex partibus inferioribus vel superiori¬
bus : et quando beani sunt intus , tunc deberem eis suadere quod visita¬
rent in bursa sua . Et per deum ego bene portavi ei viginti beanos et 15
perdidi multum tempus , currendo liincinde. et fuisset melius studere illo
tempore . Sed ipse nunquam dedit mihi aliquid. Etiam dedit nobis mala
bursalia et macras carnes , et acerbum potum . Et potestis ei bene dicere
quod debet ista recordare . Sed vos valete in Caritate . Datum Lo [vaniee] .

30 . 20
C Balthasar Sclauch
baccularius Theologie formatus

Magistro Ortvino Gratio
Salutem.

Gratiarum actiones vobis immensas , infinitas , inenarrabiles , iunume- 25
rabiles , incomparabiles , inelfabiles, quod misistis mihi librum domini Io -
hannis Pfefferkorn , qui iutilulatur ‘Defensio Iohannis Pfefferkorn contra
famosas’

. Ego fui ita letus quando accepi illum librum , quod saltavi pre
gaudio. Et certissime credo quod Iohannes Pfefferkorn est ille de quo
prophetizatur Ezechielis ix . sic : ‘Et vocavit virum qui indutus erat lineis00
et atramentarium scriptoris habebat in lumbis suis’

. Quia Iohannes Pfef-

ferkorn semper habet atramentarium secum et scribit in predicationibus
vel conventiculis Auctoritates et notabilia, unde postea componit talia . Vos
exhilaratis me valde quando mittitis mihi libros suos : quia sunt ita artifi¬
cialiter compositi quod miror . Ego etiam Vienne multum glorior quod

ssum notus sibi : et quando nomino eum , dico ‘Iohannes Pfefferkorn, Ami¬
cus meus ’

. Sed in illo libro intellexi , quod Theologi sunt discordes super
speculum oculare : quia aliqui damnant eum ad ignem , sicut Parrhisien-
ses et Colonienses , Aliqui vero ad suspensionem, sicut Magister Noster Pe¬
trus Meyer , qui quando vidit Speculum Oculare, clamavit voce magna : ‘Ad

io patibulum, ad patibulum cum tali libro !
’ Vos deberetis esse concordes,

tunc possetis habere victoriam contra illum hereticum . Ego fui multum

perterritus quando legi ista , et dixi : ‘Nunc diabolus tenebit candelam , si

Theologi volunt esse discordes’
. Sed spero quod eritis iterum concordes.

Sed mihi videtur quod Magister noster Petrus non est iustus ipse et sui
15 Coherentes, qui tenent quod Speculum oculare debet suspendi ad patibu¬

lum . Quia est ille liber hereticus, et heretici merentur penam ignis . Quia
heretici comburuntur , sed fures suspenduntur. Quamvis illi fortasse di¬
cunt quod Speculum Oculare etiam commisit furtum. Quia Iohannes Pfef¬
ferkorn dicit quod in hoc libro Iohannes Reuchlin furavit ei honorem suum ,

20 quem non daret pro viginti florenis : quia duo Iudei qui similiter forave¬
rant ei honorem suum , dederunt ei triginta florenos pro eo . Sit a vel
b , ego vellem quod essetis concordes. Non habemus hic nova , nisi quod
ille poeta Ioachimus Vadianus , qui est unus ex Reuchlinistis, est factus
Rector universitatis. Percutiat deus omnem societatem Poetarum et Iuri-

25 slarum et non derelinquat unum ex eis mingentem ad parietem . Ego co¬

gitavi quod volo recedere : quid deberem in illa universitate facere , ubi

poeta est rector ? et sunt hic ita multi Reuchliniste sicut in nulla alia uni¬
versitate : scilicet Ioachimus Vadianus rector , et Georgius Collimitius Tan-

sletter , pronunc Medicus , olim Mathematicus , et Ioannes Cuspinianus , qui
3oest servitor et consiliarius Caesaris , et quidam qui vocatur Thomas Rescb ,

et Simon Lasius , qui est compatriota Iohannis Reuchlin, et alii multi . Sed

Magister noster Heckman est de via nostra ; et dixit quod tenebit cum

Theologis usque ad finem vite sup . Ipse etiam multum salutat vos, et Io-

annem Pfefferkorn. Valete . Datum in Vienna . Iterum Valete tam diu donec

35 Pfefferkorn manet Christianus.

